
MATTlAS ASPER (Realeko atezaina) 

ETORKIZUNA 
«Berdin jarraitzen dut, ez dut ezer 
berririk esateko eskaintzarik ez 
dudalako. Izanez gero, aztertuko ditut» 

EGOERA 
«Hemen gustura nago, bai ni eta baita 
familia ere, baina ez dut jokatzen. 
Aulkian ez naiz eroso egoten» 

BERE BURUAREKIN. GUSTURA 
«Nik lanean segiko dut, lan saioen 
ostean, ispilu aurrean begiratu eta 
zera esateko: Gaur lan ona egin duk» 

ATHLETIC. Egutegia aintzat hartuta aldaketak egitea «beharrezkoa» dela dio teknikoak MOTZ€AN 

Gabon aurreko maratoia 
Heynckesen taldeak bost partida jokatuko ditu hamazazpi egunetan; Kopan bi eta Ligan hiru 

Jupp Heynckesek dio, bere ustez, taldeak ondo erantzungo diola aurrean duen partida pilari. 

Haritz Gallastegi I BILBO 

Jupp Heynckesek ez du larun­
batean Athleticekin zuzenduko 
duen 100. partidaz gozatzeko 
denbora askorik izango, izan 
ere, lau egun geroago Espai­
niako Kopako final zortzirene­
tako neurketa izango du Sala­
mancaren aurka. Partida biok, 
talde zuri-gorriak hamazpi 
egunetan jokatuko dituen lehe­
nengo biak dira . Ondoren, 
Gabonetako oporrak iritsi 
aurretik Ligan Rayoren eta 
Osasunaren kontrako nor­
gehiagokak eta Espainiako 
Kopako itzuliko partida jokatu 
beharko du. 

Hurrengo aste biak garran­
tzitsuak dira oso Athleticen­
tzat. Emaitza onak lortuz gero, 
urte berria Ligako goiko lekue­
tan hasiko luke Athleticek. Era 
berean, Kopan kanpoan geldi­
tzea kolpe gogorra izango litza­
teke bai jokalarientzat, bai eta 
zaleentzat ere. 

Athleticeko entrenatzaileak 
badaki neurketa asko eta gogo­
rrak izango direla, baina talde­
ak ondo erantzungo duela deri-

€GUT€GIA 

Datozen bi asteetan bost 
partida jokatu beharko ditu 
Athleticek, Espainiako Liga­
ko hiru eta Kopako bi. 

SEVILLA-ATHLETIC. Ligako 16. 
jardunaldia. Larunbateanjo­
katu da, Sanchez Pizjuanen. 

SALAMANCA-ATHLETIC. Espai­
niako Kopako final zortzire­
netako j oaneko partida. 
Abenduaren 12an, Helman­
tico futbol zelaian. 

ATHLETlC-RAYO. Ligako 17.jar­
dunaldia. Abenduaren 16an, 
San Mamesen. 

ATHLETIC·SALAMANCA. Espai­
niako Kopako final zortzire­
netako itzuliko partida. 
Abenduaren 19an, San Ma­
mesen. 

OSASUNA·ATHLETIC. Derbia. 
Ligako 18 . saioa. Abendua­
ren 23an, Sadarren. 

tzo. «Taldea ondo dago. Parti­
da guztietan itxura ona emate­
ko gai izango garela uste dut», 
azaldu zuen atzo Heynckes 
entrenatzaileak. 

Alemaniarrak konfiantza 
osoa dauka taldean, eta beraz, 
zenbait partidatan aldaketak 
egingo ditu. «Taldearen fresko­
tasuna mantentzeko jokalari 
askok hartu beharko dute par­
te . Taldekide guztiak zelaira­
tzeko prest egon beharko 
dute», adierazi zuen Athletice­
ko entrenatzaileak. Ildo horre­
tan, azken jardunaldietan ezta­
baida handia sortu du jokala­
riak txandaka erabiltzearen 
gainean . «Eztabaida hauek 
emaitza txarrak lortzen direne­
an sortzen dira, Deportivoren 
kasuan bezala. Neure ustez, jo­
kalariak txandakatzea beha­
rrezkoa da», esan zuen Heync­
kesek. «Hala ere, talde oreka­
tua edukitzea garrantzitsua da, 
bestela zaila delako emaitza 
onak lortzea», gaineratu zuen 
alemaniarrak. 

Taldeko kide guztiak sasoi 
betean egoteko antolatzen 
ditu , hain zuzen, lagunarteko 

JUPP HEYNCKES 
(Athleticeko entrenatzailea) 

«Taldeak egun duen 
freskotasuna 
bermatzeko aldaketak 
egin beharko ditut» 

«Jokalariak 
txandakatzea 
beharrezkoa da. Hala 
ere, zaila da talde 
orekatua mantentzea» 

«Felipe komodina da. 
Bere balioa ez da 
aintzat hartzen» 

partidak. Lemoaren aurka 
jokatutako neurketaren ingu­
ruan ere ondorio positiboak 
atera zituen: «Ondo ikusi 
nituen. Lemoak defentsako lan 
ona egin zuen, eta ez zen erra­
za izan aukerak sortzea. Dena 
dela, jokalarien jarrera ona 
izan zen». 

Felipe hamaikakora itzuliko da 
Berandu baino lehen jokalariei 
atsedena emateko asmoa izan 
arren, Sevillaren aurka azken 
jardunaldietako hamaikako 
bera zelairatuko du entrena­
tzaileak. Aldaketa bakarra ez­
ker hegalean egongo da. Izan 
ere, Aitor Larrazabalek bosga­
rren txartel horia ikusi zuen Za­
ragozaren aurka, eta beraz, 
partida bateko zigorra bete be­
harko du. Loiukoaren lekuan 
Felipe zelairatuko du Heyncke­
sek. «Taldeko komodina da, jo­
kalari langilea. Edozein lekutan 
ipinita ere maila ona ematen 
du. Bere jokoa ez da behar bes­
te baloratzen», azaldu zuen 
Heynckesek. 

Valesekin ere antzeko zer­
bait gertatzen dela aipatu zuen. 
«Nortasun handiko jokalaria 
da. Oso ondo ulertzen dugu el­
kar. Futbolari hauek ez dira 
egunkarietako azalean ager­
tzen, baina behar asko egiten 
dute beste batzuk nabarmen­
tzeko», esan zuen Heynckesek. 

OSASUNA 
Adiskidantza partida 
dute gorritxoek gaur 
Mutilberaren aurka 

Igandean Valladoliden aurka 
jokatzeko prestatzeko as­
moz, Osasunak adiskidantza 
partida bat jokatuko du gaur, 
Hirugarren Mailako Mutilbe­
ra taldearen aurka, Sadarren. 
Partida goizeko 11etan hasi­
ko da, eta Miguel Anjel Loti­
nak entrenamendu gisa plan­
teatu du partida. 

L€SIOAK 

Osasuna. Yanguasek bere 
kontura lan egiten jarraitzen 
du, eta Alfredo ez da orain­
dik entrenatzen hasi. Bi 
jokalari hauek igandean 
jokatzea zaila izango da. 
Alaves. Desio , Cruyff eta 
Geli entrenamendu bereziak 
egiten ari dira lesioak senda­
tzeko. 
Athletic . Larrainzar here­
negun hasi zen korrika saio­
ak egiten. Larrazabal eta 
Tikok makalago aritzen dira 
lan saioetan, baina larunba­
terako prest egongo dira. 
Reala. De Pedro eta Alejan­
drok min hartuta jarraitzen 
dute . Kvarme korrika aritu 
zen atzo. Tayfun eta Aranbu­
ru, aldiz, osatu dira. 

€NTR€NRM€NDURK 
Athletic. Lezaman arituko 
dira gaur 10:30ean. 
Reala. Goizez 10:30ean eta 
arratsaldez 16:30ean entre­
natuko da talde txuri-urdina. 
Eguerdian Donostiako hotel 
batean konzentratuko dira. 
Alaves. Ibaian entrenatuko 
da Maneren taldeak goizeko 
11:00etan. 

PRRTIDRK 
Sevilla-Athletic. Espainia­
ko Ligako 16. jardunaldia, 
etzi, 21:30ean (ETB 1). 
Zaragoza-Alaves. Espai­
niako Ligako 16. saioa, igan­
dean jokatuko da, 17:00etan 
(PPV). 
Osasuna-Valladolid. 
Espainiako Ligako 16. jardu­
naldia, igandean jokatuko da 
Sadarren, 17:00etan (PPV). 
Reala-Betis . Espainiako 
Ligako 16. jardunaldia, igan­
dean jokatuko da Anoetan, 
17:00etan (PPV). 


